
Rezime/Abstract

Bosna i Hercegovina je specifična i složena država koja se trenutno nalazi u tranziciji na putu prema evropskim
integracijama. Njena specifičnost i složenost rezultat je višegodišnjih težnji istočnih i zapadnih susjeda u pravcu stvaranja
velikih država na račun podjele Bosne i Hercegovine. Vjekovne ekstremno-mitske ideologije susjeda nikada nisu do kraja
iščezavale, pa čak i u vrijeme najvećeg uspona u totalitarnoj i neprikosnovenoj vlasti komunističke partije SFRJ, u čijem
sastavu se kao federalna jedinica nalazila i SRBiH. Ova ideologija, koja se i danas osjeća i predstavlja svojevrsnu kočnicu u
napretku BiH, doživjela je punu ekspanziju nakon dolaska na vlast nacionalnih, a kasnije će se ispostaviti nacionalističkih
političkih partija i disolucije SFRJ, odnosno u vrijeme osamostaljivanja BiH i proglašenja njene nezavisnosti. Sve ovo za
posljedicu je imalo brutalnu agresiju na suverenu i međunarodno priznatu državu BiH, koja je trajala gotovo četiri godine.
Uz posredovanje institucija međunarodne zajednice, prevashodno SAD-a, zaustavljena je višegodišnja agresija i potpisan
Dejtonski sporazum1 koji je donio mir u BiH. U okviru Dejtonskog mirovnog sporazuma, aneksom IV, utvrđen

